
 

VENDIM 
Nr. 570, datë 3.8.2016 

 

PËR DHËNIEN NË PËRDORIM TË PËRKOHSHËM, NGA MINISTRIA E MBROJTJES 
MINISTRISË SË ZHVILLIMIT URBAN, PËR INSTITUTIN E NDËRTIMIT, TIRANË, 
TË OBJEKTIT NR. 2, ME SIPËRFAQE 458 m2, KOMPONENT I PRONËS NR. 90, ME 

EMËRTIM “REPARTI USHTARAK NR. 4400 (ISH-SHTABI I KML-së)”, ME 
VENDNDODHJE NË BRAR, TIRANË, DHE PËR NJË NDRYSHIM NË VENDIMIN 

NR. 88, DATË 30.1.2013, TË KËSHILLIT TË MINISTRAVE 
 

Në mbështetje të nenit 100 të Kushtetutës dhe të neneve 10 e 12, të ligjit nr. 8743, datë 22.2.2001, 
“Për pronat e paluajtshme të shtetit”, të ndryshuar, me propozimin e ministrit të Mbrojtjes, Këshilli i 
Ministrave 

 

VENDOSI: 
 

1. Dhënien në përdorim të përkohshëm, nga Ministria e Mbrojtjes Ministrisë së Zhvillimit Urban, 
për Institutin e Ndërtimit, Tiranë, për një periudhë 30-vjeçare, të objektit nr. 2, me sipërfaqe 458 
(katërqind e pesëdhjetë e tetë) m2, komponent i pronës nr. 90, me emërtim “Reparti ushtarak nr. 4400 
(Ish-Shtabi i KML-së)”, me vendndodhje në Brar, Tiranë, sipas plan-vendosjes dhe planimetrisë, që i 
bashkëlidhen këtij vendimi dhe janë pjesë përbërëse të tij, për ta përdorur në funksion të veprimtarisë së 
Institutit të Ndërtimit, Tiranë.  

2. Ministrisë së Zhvillimit Urban i ndalohet të ndryshojë destinacionin e objektit nr. 2, të përcaktuar 
në pikën 1, të këtij vendimi, ta tjetërsojë atë apo t’ua japë në përdorim të tretëve. 

3. Ministrisë së Kulturës i hiqet nga përdorimi objekti nr. 2, me sipërfaqe 458 (katërqind e pesëdhjetë 
e tetë) m2, sipas planimetrisë, komponent i pronës nr. 90, me emërtim “Reparti ushtarak nr. 4400 (Ish-
Shtabi i KML-së)”, me vendndodhje në Brar, Tiranë, miratuar me vendimin nr. 88, datë 30.1.2013, të 
Këshillit të Ministrave, “Për kalimin në përdorim, pa shpërblim, Ministrisë së Turizmit, Kulturës, Rinisë 
dhe Sporteve, për Teatrin Kombëtar të Operas, Baletit dhe Ansamblit Popullor, të objektit nr. 2, pjesë e 
pronës nr. 90, me emërtim “Shtabi i KML-së”, dhe të objekteve nr. 21 e nr. 35, pjesë e pronës nr. 84, 
me emërtim “Ish-Regjimenti i Kimisë”, me vendndodhje në Tufinë, Tiranë, në administrim të 
Ministrisë së Mbrojtjes”.  

4. Ngarkohen ministri i Mbrojtjes, ministri i Kulturës, ministri i Zhvillimit Urban, Agjencia e 
Inventarizimit dhe Transferimit të Pronave të Paluajtshme dhe kryeregjistruesi i Pasurive të Paluajtshme 
të Republikës së Shqipërisë për zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
 

ZËVENDËSKRYEMINISTRI 
Niko Peleshi 

